
«Գնման ընթացակարգը չկայացած հայտարարելու թույլտվություն տալու մասին» 
Կառավարության որոշման ընդունման
1. Ընթացիկ իրավիճակը և իրավական ակտի ընդունման անհրաժեշտությունը

«Գնման ընթացակարգը չկայացած հայտարարելու թույլտվություն տալու մասին» Կառավարության որոշման նախագծի ընդունման անհրաժեշտությունը բխում է Արդարադատության նախարարության Հարկադիր կատարումն ապահովող ծառայության (այսուհետ՝ նաև Ծառայություն) կողմից՝ «Ծրագրային ապահովման սպասարկման ծառայությունների» ձեռքբերման համար հայտարարված մրցույթի պահանջի դադարումից:
Ծառայության կողմից, 2025 թվականի մարտի 4-ին էլեկտրոնային գնումների (www.armeps.am) համակարգի միջոցով՝ «Ծրագրային ապահովման սպասարկման ծառայությունների» ձեռքբերման (խմբավորված են «1» չափաբաժնում) համար հայտարարվել է թիվ «ՀԿԱԾ-ԳՀԾՁԲ-25/22» ծածկագրով մրցույթը, որի հայտերը բացվել են մարտի 20-ին և գնային առաջարկ է ներկայացվել թվով երկու ընկերությունների կողմից:
Հետագայում,  Ծառայության Տեղեկատվական տեխնոլոգիաների բաժնի կողմից նշվել է, որ թիվ «ՀԿԱԾ-ԳՀԾՁԲ-25/22» մրցույթի տեխնիկական բնութագրում առկա ծառայությունները, որոնք վերաբերվում են միայն Ծառայությունում կատարողական վարույթների էլեկտրոնային համակարգի սպասարկմանը` դեռևս անհրաժեշտ չեն: Ներկայումս այդ գործառույթը իրականացվելու է Ծառայության տեղեկատվական տեխնոլոգիների բաժնի աշխատակիցների և ներգրաված փորձագետների միջոցով։
Փոխարենը, որպես առաջնային նպատակ, օր առաջ անհրաժեշտ է ապահովել կատարողական վարույթների «ՀԿԱԾ Z-FLOW» համակարգչային ծրագրի օպերացիոն համակարգ հանդիսացող «Z-FLOW» և «ՀԱՐԿԱԴԻՐ ԿԱՏԱՐՄԱՆ ԾԱՌԱՅՈՒԹՅԱՆ ԱՎՏՈՄԱՏԱՑՎԱԾ ԿԱՌԱՎԱՐՄԱՆ ՀԱՄԱԿԱՐԳ» ծրագրերում էլեկտրոնային փոփոխված մոդուլների ներդրումը և դրանց հետագա սպասարկումը: 

Փոփոխված մոդուլների ներդրումը՝ բխում է 11․04.2024թ․-ին ընդունված «Կատարողական վարույթի մասին» ՀՕ-179-Ն օրենքի 23-րդ, 25-րդ, 26-րդ, 28-րդ, 33-րդ, 39-րդ 42-րդ, 48-րդ, 51-րդ, 87-րդ (1-ին մասի 3-րդ կետ), 97-րդ, 102-րդ, 123-րդ հոդվածներից։

Ավելին, թիվ «ՀԿԱԾ-ԳՀԾՁԲ-25/22» ծածկագրով հայտարարված գնման հրավերի 2-րդ մասում նշված դիմորդի մասնակցության իրավունքի պահանջները, որակավորման չափանիշները՝ թերի են: Մասնակցության պահանջները չեն արտացոլում նաև Ծառայությունում փաստացի գործող և ակնկալվող փոփոխությունների համար անհրաժեշտ մասնագիտական չափանիշները։


Ստեղծված իրավիճակում՝ ՀՀ կառավարության 2017 թվականի մայիսի 4-ի թիվ 526-Ն որոշման հավելվածով հաստատված կարգի 58-րդ կետից բխում է, որ գնման պահանջի դադարման դեպքում՝ պետության կարիքների համար կազմակերպված գնման ընթացակարգը կարող է ամբողջությամբ կամ մասնակի չկայացած հայտարարվել ՀՀ կառավարության որոշման հիման վրա, ըստ այդմ՝ անհրաժեշտություն է առաջացել մշակել սույն նախագիծը: 
         Միաժամանակ, նկատի ունենալով, որ գնման հրավերում առկա ծառայությունները ներառված են «1» չափաբաժնում՝ ուստի ընթացակարգը կարող է չկայացած հայտարարվել ամբողջությամբ։
2. Առաջարկվող կարգավորման բնույթը

Նախագծով նախատեսվում է ՀՀ կառավարության որոշմամբ թույլատրել Ծառայությանը իր կարիքների համար՝ 2025 թվականի մարտի 4-ին ծառայությունների ձեռքբերման նպատակով հայտարարված թիվ «ՀԿԱԾ-ԳՀԾՁԲ-25/22» ծածկագրով գնման ընթացակարգը հայտարարել չկայացած՝ Գնումների մասին օրենքի 37-րդ հոդվածի 1-ին մասի 2-րդ կետով սահմանված՝ գնման պահանջի դադարման հիմքով: 

3. Ակնկալվող արդյունքը

2025 թվականի մարտի 4-ին հայտարարված ««ՀԿԱԾ-ԳՀԾՁԲ-25/22»» ծածկագրով գնման ընթացակարգը կհայտարարվի չկայացած՝ գնման պահանջի դադարման հիմքով, և ըստ այդմ կհայտարարվի նոր մրցույթ՝ 11․04․2024թ․-ի «Կատարողական վարույթի մասին» թիվ ՀՕ-179-Ն օրենքի պատշաճ կիրարկման ապահովման համար:

Նախատեսվող նոր մրցույթը նպատակ ունի ներդնել՝ Ծառայության «Z-FLOW»  և «ՀԱՐԿԱԴԻՐ ԿԱՏԱՐՄԱՆ ԾԱՌԱՅՈՒԹՅԱՆ ԱՎՏՈՄԱՏԱՑՎԱԾ ԿԱՌԱՎԱՐՄԱՆ ՀԱՄԱԿԱՐԳ» ծրագրային համակարգերում՝ նոր մոդուլներ, ենթամոդուլներ և այլ ֆունկցիոնալ փոփոխություններ:
4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է Արդարադատության նախարարության Հարկադիր կատարումն ապահովող ծառայության կողմից:
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունման պարագայում լրացուցիչ ֆինանսական միջոցների հատկացման, ինչպես նաև պետական բյուջեի եկամուտներում փոփոխություններ կատարելու անհրաժեշտություն չի առաջանա։
6. Կապը ռազմավարական փաստաթղթերի հետ 

Նախագծի մշակումը բխում է՝

1) Կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման Հավելված 1-ում Արդարադատության նախարարությանը վերապահված 19-րդ նպատակից: Այն նախատեսում է «Հարկադիր կատարման համակարգի բարեփոխումների կատարում՝ միտված կատարողական վարույթի արդյունավետության բարձրացմանը, ներառյալ թվայնացման և էլեկտրոնային համակարգերի գործարկման միջոցով» գործողությունը.

2) Կառավարության 2022 թվականի հուլիսի 21-ի N 1133-Լ որոշման Հավելված 1-ով հաստատված Հայաստանի Հանրապետության դատական և իրավական բարեփոխումների 2022-2026 թվականների ռազմավարության 11-րդ՝ «Հարկադիր կատարման համակարգի բարեփոխումներ» ռազմավարական նպատակից։
4

